
1753 September 26 . , Zug A
REZESS UEBER DIE VISITATION IM DEKANAT ZUG1

"Celsissimi - ae Reverendissimi in Christo Patris et Domini . . . Francisei Con-

radi [ Casimiri Ignatii Rodt von Bussmannshausen] Episco¬

pi Constantiensis S . R. J . Principis et Domini Augiae Maioris [=Reichenau ] et

Oeningae [=Oehningen ] necnon Praepositi Mitrati Eisgarrensis [=Propst des

Stifts Eisgam ] in Austria Superiore Visitatores . . . [Generalvisitator Johann

Josef Z e l l i n g und Konrad Martin Bayer]  V . Clero Capituli Tugien-

sis Salutem in Domino et omne bonum cum notitia et sequentium executione fi¬

deli * Quae ad vitam Sacerdotalem 3 et vocationem certam faciendam circa ordinem

diurnum regulariter observandum , meditationem formalem quotidie faciendam,

examen nocturnum nunquam omittendum , et disciplinam verè Ecclesiasticam in

Clero requirantur , ad religionem orthodoxam et imitationem in populo promoven¬

dam ceu Principalem scopum Visitationis Episcopalis juxta Constitutiones Con¬

cilii Tridentinis et statuta nostra synodalia illius aureum sanè compendium

in anterioribus recepibus abunde satis ordinatum ac iniunctum fuit , quos per

praesentem repetendo confirmamus , et ab illis , qui ultimum nec descripserunt,

nec eiusdem contenta perceperunt , monemus in Domino , ut copias quamprimum si¬

bi comparent , describant , atque huius ordinationes monita ac decreta exequan-

tur et exacté observent praecipuè

1 . Recollectionem Spiritûs per sacra exercitia à pluribus occasione Missionis

ad publicum exemplum ac aedificationem plebis laudabilissime cum eximio

fructu peracta ac ab omnibus porro Sacerdotibus apud Zelosissimos Patres

S . J . [d . h . also bei den Jesuiten ] in reliquis Jnclyti Cantonis Communitati¬

bus [ - in Frage kamen für Zug am ehesten die Jesuiten in Luzern - ] prose¬

quenda inposterum singulis annis domi per aliquot dies soli cum solo Deo

separati d quibusvis aliis negotiis vel in quodam monasterio continuent,

atque confessionem annuam deponant apud Patrem Spiritualem virum prudentem

ac probum desuper specialiter electum , qui testes litteras de exercitiis

et ex [ h] omologesi sacramenti , uti praecipitur , facta attestetur , cuius te¬

stimonium authenticum in visitatione locali et celebrando alternis iugiter

annis Capitulo producere Dominis Decano [ - damals war dies Beat Karl Anton

Wolfgang Wickart - ]  et Camerario , qui prothocollo suo de hac obli¬

gatione adimpleta et aliis in recessu hoc et priore mandatis ac ad amussim

observatis testabuntur sua subscriptione , illudque Prothocollum Visitatori

generali Constantiam transmittent , ut constet obedientes fuisse juxta prae¬

stitum Celsissimo Principi et Ordinario Clementis simo juramentum , cuius

virtute et auctoritate districtim praecipiendo iniungimus , ac mandamus , qui

verd neglexerint , atque iuratam paritionem opere comprobaverint , rigorose

in sê processum iri experientur.

2 . Quotidiè Omnes praevia lectione in ascetico Auctore facta succincte forma¬

lem meditationem per semihoram vel saltem quadarantem faciant , ac in illa

conceptum propositum vitij aut defectûs vitandi vel virtutis implantandae

una vel altera lineola notent ad Sacramentum poenitentiae ultra alteram

Septimanam nunquam differendae tam ad delenda peccata quâm praecavenda in¬

stituti necnon ad exercitia annua efficaciter stimulentur vi concepti prae¬

positi ad perfectionem statui Sacerdotali competentem , sique extirpatis

-passionibus suis procedant de virtute in virtutem , et vocationem certam

faciant.

3 . Mysteriorum Compendium tremendum Missae Sacrificium ignita devotione non

ex habitu aut stipendio causa in gravitate Sacerdotali et accurata rubri¬

carum praeceptarum observantia non perfunctoriae neque elata voce , sed ele¬

vato in Principalem offerentem peragant ut cultum Latreoticum in Euchari-

sticum Numen realiter praesens apud audientes excitent ad impetrandas gra¬

tias efficaces , et omnibus continud necessarias.

4 . Quando exponitur in Monstrantia , Ciborio , vel ad aegrotos defertur et alta

voce recitatur rosarium , in quo alias inseruntur fructuose Mysteria de vi¬

ta , passione , vel resurrectione Christi hoc praesente autem ad fidem vivam

excitandam interponenda sunt verba germanicè : Laudetur Sanctissimum Altaris

Sacramentum , et benedictio ante ac post Communionem , et quibuscunque genu-

flexis in via obviis repetenda est.

5 . Ex Cathedra et in Catechesibus praemonendi sunt in quatuor Festivitatibus

denuntiandum quoque , si infirmari contingat aliquam personam , quantocius

insinuetur Curato , ut ab hoc visitetur et ad confessionem de tota anteacta

vita disponatur , priusquam Sacro Viatico (nisi ex devotione etiam tum af¬

fectet ) muniri debeat , ne postea ingravescente morbo , doloribus , aut per¬

horrescentia mortis praeveniatur , et inde poenitentia sit sera , raro seria,
ac vera.

6 . Cum Jnfirmi sint longé melius interne recollecti et dispositi in absentia

hominum etiam domesticorum , a quibus variae species excitantur et frequen¬

ter astu daemonis in mentem revocantur mala olim perpetrata ad periculum

ad salutis et indigné suscipienda sacramenta saltem minori cum fructu , id¬

circo instruendi sunt omnes Parochiani atque ante fores admonendi , ut per¬

severantes in oratione nemo ingrediatur stubam seu cubile decumbentis , quo

Esté proviso nomine illius reversus cum Sanctissimo Sacerdos deprecetur

omnes iniurias et damna supplicando ex christiana charitate ignosci pariter,

et pro infirmo quotidiè specialiter efflagitent singuli felicem agonem , a

quo tota aeternitas dependeat , experturi aliquando idem subsidium cunctis

necessarium ad gloriam sempiternam.

7 . Mulieres quascunque prohibeant ingredi Sacristias , citm aeditui sint con¬

stituti Sacerdotibus inserviendi , illosque sacris vestibus induendi , quibus

interdicant omnem garrulitatem praesertim clamorosam adeô , â quâ vel ipsi

Clerici prorsus abstineant ad tollendum in Ecclesia scandalum , et quoties-

cunque accedunt , devotè sanctissimum adorent , accessum ad sacrificium re-

citent , et hoc finito recessum , ut se Ministros ditissimi comprobent.

8. Quia quinque Cooperatores in subsidium Matricis Parochiae ad curam sunt

constituti ; et horum quisque seorsim vel altemativè suum districtum habet

pro cura laboriosa , iniquum est , ut alter alteri aut etiam alienus praeri¬

piat stolam lucrosam assistendo Sponsalibus , post partum mulieres benedi¬

cendo (quae benedictio in privatis aedibus omnind interdicitur omnibus)

in efferendo funere et exequiis praeveniendo illum , cuius cura in vita

extitit defunctus ; Justitia et aequitas exposcit , Parocho impedito , nulli

alij licentiam concedi ad praedicta facienda , quam Cooperatori in Ecclesia

Parochiali vel filiali , cuius est operarius adscriptus , ut servetur pro¬

portio ac Jus cuique suum stet illaesum.

9 . Curati omnes saepius aegrotos et maxime pauperes visitent , ac consolentur,

ne sint segniores ad salvandas animas quam Daemones ad perdendas , cum vel

unicam circumeuntis Leonis faucibus eripere effusum redemptionis pretium

servare est , et divinorum divinissimum.

10 . Jpse Servator benefaciendo et sanando omnes pertransibat , cuius exemplo

curati tenetur visitare frequenter concreditas sibi familias renovandi

quotannis catalogum suarum ovium , explorando earum vitam et mores indirec¬

te in occulta vitia domesticos inter et alios inquirendo in libros super¬

stitione aut de religione suspectos et alia a vita verè christianâ aliena

scandalosa , aut periculosa ? qua occasione semper lolia extirpare vel bonum

semen possunt seminare ac amorem, reverentiam , et confidentiam conciliare

atque Parochianorum statum animae investigare , ne secus pereat ovis , et

pastor nesciat , quod culpa non vacet.

11 . Non Sponsi rigidè de scitu necessariis medig ac Praecepti examinandi sunt,

et de obligationibus longé gravissimis videlicet ratione sacramenti , pro¬

lium , et fidelitatis instruendi , ad quid teneatur qua Ministri Matrimonij

ex opere operato , si cooperentur ad gratias toto vitae tempore impetrandas?

quid prolibus ante in et post partum , quidque in frangenti abortus , ne

privetur baptismale conferendo absolute aut cum conditione post sesquin

mensem a conceptione anima infusa , ut caelo aeternum non excludatur et

vindictam clamet ? quidque ; ad invicem titulo fidelitatis ad animam et tem¬

poralia adstringuntur , ut vinculum charitatis non rumpatur , et benedictio¬

nem prae maledictione impetrent ad felicitatem in hac vitâ et altera ae¬

ternaliter perfruendam.

12 . Conferentiae Casisticae iam semel praecepta non tam utiles qudm necessa¬

riae ad studium continuandum et detestabile otium a clero cane peiùs et

J

angue fugiendum , praecipiuntur omnibus ac singulis sub mulcta Unius tha-

leris praesentibus cessi , quae singulis mensibus ad minimum semel in in-

tricatiori casu praevia communicatione illius , ut praeparati in materia

respondere valeant , resolvendo eodem ex principiis Theologicis in praxi

tutis , sunt celebrandae , praesertim , ubi numerosior Clerus existit , ad

quem locum reliqui viciniores praesituto die accurrere teneantur , négli¬

gentes absque gravi causa Praesidi inantea significanda irremissibiliter

plectantur.

13 . Processiones pomeridianae nullatenus impediere possunt Cathecheses a Cone.

Trid . et Statutis Synodalibus Omnibus Dominicis operosissime iniunctae,

ideo Confraternitatum devotiones horis matutinis celebrentur , aut festis

quibuscunque Suppleantur Cathechisticae instructiones Juventuti tantopere

necessariae sub poena unius floreni toties , quoties omittitur , huic bur¬

sae Capituli colligendae advigilent Domini officiales solertissimè , ut

praecepto Ecclesiae circa Cathecheses plene satisfiat.

14 . Sacra rituum Congregatio repetitis vicibus prohibuit Dominicis et festis,

officia et Missas de requiem seu in nigro colore celebrandas , adeoque nemo

praesumat amplius etiam praesente funere ritibus Universalis Ecclesiae

contravenisse , sed illis exactè se accomodent omnes ■Curati , et populum

desuper ex pulpitis informent , funaeraque post Vesperas pomeridianas ef¬

ferri curent , qui secus fecerint ceu in obedientes et privato lucro iyihian-

tes per maiores oblationes gravi mulcta fisco Episcopali cessa luant.

15 . Scissuras in togis consui praecipimus , et strophiola a Clericis prorsus

non portari mandamus praestituta poena Unius Aurei Camerae Capituli imbur-

sandi praecipientes , ut omnes collaribus oblongis et cingulis Clericos

ornatibus praecincti incedant , et a vanitatibus illos dehonorantibus om¬

nino abstineant , atque evagationes nocturnas sub eadem mulcta devitent.

16 . Titulum Mensae nuncupatum Parochi , longe minùs Cooperatores et Vicarij

porrd nulli ampliùs indulgeant , cum Superabundet Clerus in toto Jncluto

Cantone pro subsidio , qui vero in futurum praesumpserit alicuius favere

suis litteris obligatoriis ad impetrandos ordines obligabitur ordination

continuo commensalem gratis habere , donec promoveatur ad aliquod benefi¬

cium , etsi posset alicubi obtinere vicariatum , quia fraudulenter circum¬

venit Reverendissimum Ordinariatum in praeiudicium aliorum in Sacerdotio

praeexistentium : praeterea illi , qui cedunt assem aquirendi stipendium,

mulctandi sunt à Decano poena unius floreni bursae Capitulari applicandi,

quia similes praxes alios defraudandi non sunt tolerandae.

an

17 . Justam Jllustrissimi Magistratus [Stadt - und Amtsrat ] indignationem in se

provocant , qui temerario ausu iuri illi soli competentia violant haeredi-

tates praetextu piorum legatorum invadentes et expilantes sive in patria

sive extra illam defunctorum , quia relicta bona saeculari Jurisdictioni,

obsignationi et Divisioni privatè subiacent , solis Clericis et in illorum

domibus relictis exceptis , circa quae antiquissima consuetudo est obser¬

vanda , quando in aedibus beneficialibus Laicae personae aut Clerici in di¬

versoriis saecularibus decedunt : si legata pia fiant , neutiquam ullas ap¬

ponere manus praesumant sub poena incarcerationis Constantiae exanthalanda,

omnino intactam relinquat haereditatem , et condecenter insinuent Alte fato

Magistratui , si cum testibus requisitis vel ex testamento , codicillo , aut

legali Scriptura probare possit legatum , quid exintradendum Ecclesiae vel

Personae , cui assignatum est , in casum , qui non praesumendus , contradic¬

tionis aut denegationis saecularium , recursum sumat ad Judicem Ecclesia¬

sticum.

18 . Praeterea exosum facit Clerum , et totum statum Ecclesiasticum , quando

saecularibus negotiis se immiscent etiam privatim loquendo aut mentem suam

declarando acceptione personali vel titulo consanguinitatis seu affini¬

tatis , ciim in statu Democratico facillimè motus et turbae excitari possint,

quarum fax et tuba statim Sacerdotes insimulantur ex unico irrequieto ca¬

pite , discursu et incauto sermone : idcirco sub gravissimis poenis nobis

reservatis districtim ac severissime interdicimus omnibus ac singulis Cle¬

ricis , ut prorsus a quibuscunque Magistratum , officia , personas , iura et

alia qualitercunque concernentia aut tangentia abstrahant ormirto nec vel

ad umbram tangant , sed ori digitim imponant , et linguam innocuam servent.

19 . Praesertim autem in Cathedris sub poenis Canonicis et Suspensione ipso

facto incurrenda nec directè in genere , multo miniis in specie Magistratum

prostituant , acta iudicata aut modum procedendi traducant vel taxent , quia

talibus in publicâ concione propositis duntaxat incidenter insertis omnis

authoritas , reverentia , et obedientia imminuitur in subditis , hique in

Democratico statu animantur ad Syndicatum quasi iudices suorum primario¬

rum ex unico facto vel actu statim arguunt universaliter , quod omnia ini-

què fiant , ac potissimum in praeiudicium suae libertatis , unde etiam in¬

nocentes in fama et temporalibus vehementer periclitantur , ac plerumque

victima insultantis fiunt plebis , tales concionatores S . [Johannes]

Chrysostomus  vocat mordentes lupos oves suas mactantes , et

verbum Dei adulterantes in ruinam et non salutem animarum , et quamvis Ver-

bum Dei non sit alligatum ad perstringenda peccata , non est abutendum ad

mala maiora causanda quàm evitanda ac supprimenda.

20 . Occasione adventantis aliunde personae , quae enixa est prolem opaca nocte

baptizatam et statim consilio Clericorum fugâ se subduxit , in iuribus suis

laesus Magistratus Spirat aversionem et media in futurum ad pessimas se¬

quelas Jmmunitati praeiudiciosas , quibus praecavendis mandamus Clericis

in talibus emergentiis pro Sacramentis administrandis officia sua praestent,

nec postea auxilia aut consilia subministrent , unde Magistratus gravatum

se sentiat , aut querulandi ansam habeat.

21 . Cum aedes Parochiales et bénéficiâtes aere publico , prout allegatur , seu

fabricarum facultatibus restaurentur ac conserventur , de nimiis autem ex¬

pensis irrequisito Procuratore seu aedili factis a nonnullis maiores que¬

relae ad nos delatae sint , praecipimus reparationes necessarias supra duos

florenos constantes praevie semper indicari , secius propriis sumptibus ci¬

tra refusionem fieri declaramus tanquam voluntaria aut voluptuaria quod,

si magni momenti summa requiratur ad reaedificationem vel reparationem

domus , expedire sentimus , ut ex aerario publico seu fabricae impendantur

pecuniae , et pro impensarum restituione ac indemnisations procuretur ex

officio Officialatus Decretum provisorium , quo gravamen cessabit Electos

ad beneficia ad maiorem quam antehac obligari quotam praestari solitam

vel inde enervari Cameram.

22 . Qui Patrimonium ab Hospitali [der Stadt Zug] impetrarunt , quando cum tem¬

pore ad beneficium promoveri continget , antitorali gratitudine pro viribus

regratientur Ecclesiae in vivis , vel post obitum in bonum animae legatum

facient , ex quo Emolumentum fabricae evenient , ideo confidimus titulo one¬

roso inantea nec casulam nec aliud a quopiam exigi.

23 . Constitutiones Pontificiae et statuta Synodalia interdicunt rigorosissimè

privatis in locis audiri poenitentes exceptis lethaliter Jnfirmis ; quia

verd decrepiti senes et Surdastri pariter et alii provectae aetatis , vel

qui ex particulari gravi ac rationabili causa volunt confiteri , permitti¬

mus talium confessiones posse excipi in stubâ vel loco , cuius ianua sit

aperta aut ante illam subsistant alii ad confitendum accincti:

Circa administrationem Extremae Vnctionis accepimus aliquos festinanter

nimis in Ungendis sensibus oleum stupâ quantocius abstergere , tales hor¬

tamur , ut totam prius Sacramenti huius formam pronuntient , cum scire de¬

beant in verbis : per istam Sanctam Unctionem etc . contineri formae Sub¬

stantialia , quibus ex integro prolatis abstersio sit facienda.



24 . Visitationis Generalis peracta 1742 . reaessum plures tunc temporis , prae¬

sentes , et huiusque Ordinati fere omnes non acceperunt , idedque contenta

illius observare non potuerunt , ne in vanum denud laboremus , ac Sperato

fructuoso effectu frustremur , cum antecedens aeque ac praesens recessus

in evidens emolimentum V. Cleri ac totius Capituli sit intentus , sub Jura

menti religione , qua omnes Ordinariatui sunt adstricti , praecipimus , ut

singuli intra districtum existentes moderni ac Subséquentes beneficiati

atque non beneficiati utrumque recessum quamprimum describant , multoties

perlegant , et exactissime exequantur , et ad amussim observent , quorum exe

cutionem D. Decano et Camerario committimus illorum virtute ac Zelum plu¬

rimum confidimus " .

1 ) s . auch AH 72/154 , 194

Kopie , wohl für den Benefiziaten der St . Konradspfrunde in Zug , Beat Ja¬
kob Anton  Zurlauben , bestimmt . - AH 72 , 342 - 345

